
EBIGOBERERWA:

Olupapula luno lugabanyiziddwamu ebitundu bisatu (A, B ne
C).

Ekitundu A kya Buwaze.

Ekitundu B kola 1(a) oba 1(b).
Ekitundu C kya Buwaze.

Kola ebibuuzo bisatu wonna awamu.

Empandiika entongole kikulu nnyo.

EKITUNDU A

1. Mukyalawo abadde asoma amawulire nasangamu ekigambo POLITICS
n’ebimusobeera, ggwe nga omwami wo.

Ekibuuzo
Mukyusize ekitundu kino ategeere bulungi byasoma.
The politics of Uganda

Uganda’s politics is characterized by a presidential system, where the president serves
both the head of state and government. The country has a multi—party system, but the
National Resistance Movement (NRM) has dominated the political landscape since
1986. President Yoweri Museveni, the current head, has been in power for over three
decades.

The Ugandan parliament is unicameral, consisting of the National Assembly with 529
members. Elections are held every five years, with the most recent ones sparking
debates on electoral fairness and opposition participation. Key issues include
governance, corruption and economic development.

Civil society and opposition parties play a crucial role in advocating for reforms and
accountability. As Uganda navigates its political path, challenges like youth
engagement and service delivery remain central to its democratic process.

EKITUNDU B

2(a) Kasule mulimi nankinku mu kitundu ky’ewammwe era bangi bamwegomba. Gye
buvuddeko yafuna okusomoozebwa n’akuyita ggwe ng’omulimisa. Kati
omukyaliddeko n’akuyitiramu okusomoozebwa kw’ayitamu.

Ekyokukola
Mu bigambo 400-500, wandiika by’akuyitiddemu.
OBA

2(b) Ku kyalo kyammwe kuliko omugagga eyaguze ettaka eriwera yiika abiri bwe
ddu! Ku ttaka lino kuliko ekibira, olutobazi wamu n’oluzzi ebiyamba ennyo abatuuze
kyokka omugagga ayagala byonna kubisaanyaawo akolereko byayagala. Olukiiko
Iw’ekyalo luyitiddwa okusobola okutegeeza omugagga obukulu bw’ebintu ebyo
by’ayagalla okusaanyaawo eri ekitundu kyammwe. Abatuuze bakusabye ggwe oba
oyogera ku lwabwe.

Ekyokukola
Tegeeza omugagga obukulu bw’ebintu ebyo.
EKITUNDU C - PPULOOZI
3. Soma ekitundu kino wammanga n’oluvannyuma oddemu ebibuuzo ebikikwatako.

Abaalugera nti ebirwa bikyuka amalusu gafuuka engeregeze, ddala baalutuusa.
Kale kaakano laba nze eyalina amaka agabuguma newankubadde Ssaali nnigi,
kati nninga gwe bagamba kaamuje era ddala nnamutinda. Enkerembe zange
yazigabana dda ne Nambejja Ssenkaaba n’amwezza, enkoba z’omubiri zonna
zireegulukuse, ennyindo zitadde n’amagumba gakubagana nga bbunwe
w’omukkovu. Ntuula era nsituka nkekejjana bukekejjanyi n’amagulu mwatu
nsejjesa asatu. Ekyenyi emiziziko gikyefuze gikirako egy’ensaamu esaaka
n’enviri nazo gy’obeera nti wamma buyira bwa jjobyo! Bw’ontunuulira enkuba
yaabwe so nga ate bwe mba ndya mbulako katono okufaananira ddala lye
bagereesa (ekkovu) erirya akatiko. Kati ndi nkabaggwa, nkanduse, nnyaaluse era
nkaddiye. Musajjawo eyali nga Ssettaala mu lutobazzi kati mmendabenda
bubenzibenzi n’omugongo gulinga muyini gwa nkumbi. Amaaso gazzeeko
ebiranda n’agekiriga gadda ku bbali era ntunula buzeezengere. Eyali kabirinnage,
nzenna ncucuse n’omubiri. Owa anti ataakulaba...! Ddala kakulu asomba
Bwemba neesumaalise, neewunise mu gombolola w’ennyumba yange
n’okuwuuma ng’ewuuma, era nga neetoziirira ku ntidi yange sirina
ankumaakuma yadde ambudaabuda, ebirowo0zo binneesomba. Emmeeme yange
erwejjemba n’etolontokera eyo ekkuzimu mu bunyomero bw’ebisegguusi
by’ebiseera ebigenda bizigama n’okuzimirira. Ntera okwewuunya nga
n’okwebuuza kwe ntadde, ekyandesa awo omulimu gwe nnasomerera
ogw’eddembe ate nga n’omukemba tegwali gwa lusuluuju oba culuculu male
nneesogge guno ogwa leebuleebu ne wenjuwenju ogw’obwa mbega. Omulimu
ogwanjaya omubiri, embavu n’ebirowoozo okutuusa jjo luno Ilwe ngunnyuse nga
ngukulunguliddemu ddala emyaka asatu be ddu. Simanyi oba yali kaabuvubuka
ye yali ampaga oba kwali kwagala kuwoolera ggwanga ku baatugumbulira Fiida
mu maanyi bye byandobera okusooka okukengeera n’okulengera ekizikiza ne
kateketwe ebyali byekiise gye nnali ngenda okwetubitika! Sso nno ng’ekkwano
lyaffe, ettinkizo byali bizzeemu enkenyera era nga bitandise okusebbuuka
n’okuseerera Fiida amale atuve ku maaso, ng’entabwe esibuka ku mukukku
gw’ebbaluwa gye yali ankulubuliddwa. Wabula ndowooza nti oboolyawo nga
zaali mboozi za kasooba n’obugambo bwe yatunwenwekanga nga tuli bato
ng’asavuwaza obulungi n’emiganyulo ebyali mu bwambega. Ebyo bye byafuuka
omubumbirano okwatonderwa obwa mbega mu bulikondo bw’emmeeme yange.

Ebyagwawo byatengula na kubennaya bubennanya ekyali kigoneredde muli era
byakwata ku mmanduso ng’ekintu kyedoma nga mbwetutubika

(Kisimbuddwa mu Omuzimu gwa Kasooba aka E.K.N Kawere)

EBIBUUZO

a) Nnyonnyola ku lulimi omuwandiisi lwe yeeyambisa okusobola okutuusa obubaka
ku basomi be.

b) Bukodyo ki omunyumya bw’akozesezza okusendasenda omusomi
okumunakuwalirako.

c¢) Obukulu bw’obubonero mu mboozi?
d) Bino wammanga birina makulu ki okusinziira ku kitundu ky’osomye?
I. Enkerembe zange ensi yazigabana dda

i1. Nambejja Ssenkaaba n’amwezza

BIKOMYE WANO

